
sxvadasxva saxis Caize Cais nedleulis xarisxobrivi 

maCveneblebis gavlena 

 
მაყვალა ფრუიძე 

ტექნიკურ მეცნიერებათა კანდიდატი,  აკადემიური დოქტორი, პროფესორი,  აკაკი 

წერეთლის სახელმწიფო უნივერსიტეტი, ქუთაისი, საქართველო. 

შორენა ჩაკვეტაძე 

აგრონედლეულის გადამუშავების ტექნოლოგია და ექსპერტიზის სპეციალობის 

დოქტორანტი, აკაკი წერეთლის სახელმწიფო უნივერსიტეტი, ქუთაისი, 

საქართველო. 

 
ნაშრომში განხილულია თანამედროვე მრავალფოთლიანი ჩაის ნედლეულის ქიმიური შედგე-

ნილობა და მისი გავლენა მზა პროდუქციის ხარსხზე, აგრეთვე, ნაზი ნედლეულისა და მისგან მიღე-

ბული შავი და მწვანე ჩაის ქიმიურ-ორგანოლეპტიკური მაჩვენებლები, ხოლო მოუხეშო და უხეში 

ნედლეულისგან მწვანე, ლაო და ხსნადი ჩაის მიღების შესაძლებლობები. 

 

საქართველოში 80-90-იან წლებში იკრიფებოდა 500 ათას ტონაზე მეტი ჩაის ფოთოლი 

და ამ მაჩვენებლით იგი მსოფლიოს მეჩაიეობის ქვეყნებს შორის მე-4-5 ადგილს იკავებდა. 

მიუხედავად იმისა, რომ საქართველოში ჩაის პლანტაციების დიდი ნაწილი გავერანებუ-

ლია, ბოლო პერიოდში ქართულ ბაზარზე ქართულ ჩაიზე მოთხოვნა იზრდება. 

ჩაის მწარმოებელი რეგიონებია: გურია, სამეგრელო, აჭარა და იმერეთი. ამჟამად ჩაის 

პლანტაციები 19-22 ათას ჰექტარზეა შემორჩენილი, აქედან ექსპლოატაციაშია 2,4 ათას ჰექ-

ტრამდე, 16,6 ათასი ჰექტარი გატყევებულია და ეკალ-ბარდითაა დაფარული, აქედან დაახ-

ლოებით 7,5-10ათასი ჰექტარი რეაბილიტაციას ექვემდება.  

დღეისათვის ქართულ ჩაის ადგილობრივი ბაზრის 20% უჭირავს, თუმცა ეს არაა 

საკმარისი. ჩაი იმსახურებს, რომ მასზე უფრო დიდი მოთხოვნა იყოს. საქართველოს ჩაის 

მწარმოებელთა ასოციაციის ინფორმაციით, დღეს ქართულ ჩაის შიდა ბაზრის 10-11% 

უკავია. ადგილობრივად წარმოებული ჩაის პროდუქციის დაახლოებით 90% ექსპორტზე 

გადის. წელიწადში დაახლოებით 4000 ტონაზე მეტი ჩაის პროდუქცია, სხვადასხვა ასორ-

ტიმენტითა და ხარისხით იწარმოება. ექსპორტი სულ 22 ქვეყანაში გავიდა. ექსპორტის მი-

ხედვით ლიდერობს მონღოლეთი - 618 ტონით (32 %),  უკრაინა 266 ტონა (14 %),  გერმანია 

- 196 ტონა (10 %) და თურქმენეთი - 168 ტონა (9%), ექსპორტის 35%  დანარჩენ 18 ქვეყანაზე 

მოდის. იმპორტი 25 ქვეყნიდან მოხდა. იმპორტის მიხედვით პარტნიორი ქვეყნების პირვე-

ლი სამეულია: აზერბაიჯანი - 333 ტონით (45 %), შრი ლანკა - 170 ტონა (23%) და ირანი - 

101 ტონა (14%), იმპორტის 18 % დანარჩენ 22 ქვეყანაზე მოდის. 

დღეისათვის სახელმწიფო პროგრამის ფარგლებში სოფლის მეურნეობის სამინის-

ტრო დონორ ორგანიზაციებთან ერთად, პროგრამის ბენეფიციარებს ტექნიკურ დახმრებას 

გაუწევს ჩაის სწორად დამუშავების ტექნოლოგიების შესწავლის, სერტიფიცირების, მარკე-

ტინგის, სარეალიზაციო არხების შექმნის და სხვა მიმართულებით. აღნიშნული პროგრა-

მის ფარგლებში მოხდება იმ სტანდარტების დანერგვა, რომელიც აუცილებელია ქართუ-

ლი ჩაის ევროკავშირის ქვეყნებში ექსპორტზე გასატანად. განსაკუთრებული შეღავათებია 

გათვალისწინებული სასოფლო - სამეურნეო კოოპერატივებისთვის, რაც საქართველოში 

კოოპერაციის განვითარებას კიდევ უფრო შეუწყობს ხელს. «ბიზნეს ექსპლორერის» კვლე-

ვის მიხედვით, მომხმარებლებში ყველაზე პოპულარულია: ფერის მიხედვით - შავი ჩაი, 

დაფასოების მიხედვით - ჩაი ერთჯერად პაკეტებში.  ქართული კომპანიებიდან ადგილობ-

რივ საცალო ქსელში – გურიელი (ჯეოპლანტი), სამაია, მარნეული და ტყიბულის ჩაი ლი-

დერობენ. ქართული ჩაის წილი ადგილობრივ ბაზარზე 20%–ის ფარგლებშია, სადაც ამ 

დროსათვის 20–მდე ადგილობრივი მწარმოებელი მოქმედებს. 

გასულ წელს სოფლის მეურნეობის სამინისტრომ ჩაის პლანტაციების რეაბილიტაცი-

ის პროგრამა ,,ქართული ჩაი“ შეიმუშავა. სახელმწიფო პროგრამა ,,ქართული ჩაი“ განხორ-

ციელების უმთავრეს მიზანს საქართველოში არსებული ჩაის პლანტაციების პოტენციალის 

მაქსიმალური გამოყენება და ჩაის წარმოების ხელშეწყობა წარმოადგენს. პროგრამის ფარ-

გლებში, როგორც კერძო საკუთრებაში, ასევე სახელმწიფო საკუთრებაში არსებული გავე-

ლურებული ჩაის პლანტაციების რეაბილიტაცია განხორციელდება და ჩაის პირველადი 

გადამამუშავებელი თანამედროვე საწარმოები შეიქმნება.  

ჩვენი ქვეყნის ჩაის მრეწველობა ძირითადად მუშაობს ადგილობრივ პოპულაციებად  

ჩამოყალიბებულ ჩინური და ჰიბრიდული ჩაის ნედლეულის გამოყენებით, რაც გამოწვეუ-

ლია მისი ყინვაგამძლეობით და მაღალი ხარისხის ჩაისაც იძლევა.  

ჩაი ქიმიური შედგენილობით მრავალფეროვანი და ურთულესი მცენარეა. მკვეთრად 

განსხვავდება ერთმანეთისაგან ჩაის მწვანე ფოთლისა და მზა ნაწარმის შედგენლობა. ჩაის 

ფოთლის გადამუშავებისას ზოგიერთი ნივთიერება ქრება, ზოგიერთი მთლიანად ან ნაწი-

ლობრივ იჟანგება, რომლებიც მონაწილეობას ღებულობენ სხვადასხვა ქიმიურ გარდაქ-

მნებში და წარმოიქმნება სრულიად ახალი ნივთიერება.  

ჩაის პროდუქტის ხარისხი დამოკიდებულია ნედლეულის ხარისხზე, რასაც თავის 

მხრივ განაპირობებს ქიმიური შედგენილობა, რომელზედაც გავლენას ახდენს კლიმატური, 

აგროტექნიკური, ჯიშობრივი, ეკოლოგიური და სხვა  პირობები. ჩაის პირველადი წარმოე-

ბის ნედლეულად იყენებენ 2-3 ფოთლიან დუყებს. დუყის ცალკეული ელემენტები გარკვე-

ული ტექნოლოგიური ღირსებით ხასიათდება. კვირტი და პირველი ფოთოლი იძლევა ყვე-

ლაზე მაღალი ხარისხის პროდუქციას, ხოლო 2-3 ფოთლიანი შედარებით დაბალს და ა.შ. 

დუყის ნაზი ელემენტები ტექნოლოგიურ ზემოქმედებას  უკეთესად ექვემდებარებიან და 

იმ ნივთიერებათა მეტ რაოდენობას შეიცავენ, რომელთა ფერმენტული და ქიმიური გარ-

დაქმნების საფუძველზე პროდუქტის ქიმიური მაჩვენებლები ყალიბდება.  

 

მრავალფოთლიანი ჩაის დუყის ქიმიური შედგენილობა 

(%-შ მშრალ ნივთიერებაზე გადაანგარიშებით) 

ცხრილი 1 

 

ჩაის დუყის შემადგენლობა წყალი 
ექსტრაქული ნივ-

თიერება 

ფენოლური ნაერთე-

ბის ჯამი 

კვირტი და პირველი ფოთო-

ლი 

მეორე ფოთოლი  

მესამეფოთოლი 

მეოთხე ფოთოლი 

მეხუთე ფოთოლი 

მეექვსე ფოთოლი 

მეშვიდე ფოთოლი 

ღერო  

 

75,5 

74,3 

72,8 

71,5 

69,8 

68,8 

67,4 

71,5 

 

52,8 

41,3 

39,8 

37,7 

34,4 

32,2 

30,2 

22,8 

 

24,5 

22,1 

18,5 

17,2 

15,8  

13,3 

7,8 

 

ცხრილი 1-დან ჩანს, რომ შვიდ ფოთლიანი დუყის ყველა ელემენტი განსხვავებული 

ქიმიური შედგენილობისაა. ყველაზე მაღალი ქიმიური შედგენილობა გააჩნია კვირტსა და 

პირველ ფოთოლს, უფრო ნაკლები ქვედა ფოთლებს, ანუ ისინი განსხვავებული ტექნოლო-

გიური შესაძლებლობების არიან, ამიტომ მაღალი ქიმიური შედგენილობის მქონე ნედლე-

ულისგან სასურველია დამზადებული იქნას შავი  ჩაი, ვინაიდან ის წარმოადგენს ფერმენ-

ტაციის პროდუქტს, ფენოლური ნაერთების რაოდენობა ფერმენტაციის დროს საგრძნობ-

ლად 5-7 %-მდე მცირდება. [2,3,4]. შედარებით დაბალი რაოდენობის ფენოლური ნაერთე-

ბის მქონე ნედლეულიდან კი სასურველია  დამზადებული იქნას მწვანე ჩაი. მწვანე ჩაის 

დამამზადებელ ტრადიციულ ქვეყნებში-ინდოეთში, იაპონიასა და ჩინეთში აწარმოებენ 

ფენოლური ნაერთების შემცირებას პლანტაციების დაჩრდილვით და სხვადასხვა მეთოდე-

ბით. 

ჩაის ნედლეულის ხარისხობრივი მაჩვენებლების გავლენის შესწავლის მიზნით აღე-

ბული იქნა როგორც მოქმედი, ისე გატყევებული ჩაის პლანტაციებიდან ნაზი, მოუხეშო და 

უხეში ფრაქციები, მიღებული იქნა მათი ნარევის საშუალო ნიმუში და გადამუშავებული 

იქნა შავი და მწვანე ჩაი. მიღებული შედეგები მოცემულია ცხრილ 2–ში. 

ცხრილებში 2-3 წარმოდგენილია  ჩაის ფოთლისაგან მიღებული სხვადასხვა  სახის 

ნ/ფ (ნახევარფაბრიკატის) ქიმიური და ორგანოლეპტიკური მაჩვენებლები. 

 

 

 

 

ჩაის ნედლეულის ხარისხობრივი მაჩვენებელბის გავლენა 

სხვადასხვა სახის ჩაიზე 

მწვანე ჩაი                                                       ცხრილი 2   

№ 

ნიმუშის დასახელება ტანინი % ექსტრაქტი % 
სადეგუსტაციო მაჩ. 

ბალებში 

 

გამოყენებული ნედ-

ლეული    

1 ნაზი ფოთოლი 24,58 41,12 3,75 

2 მოუხეშო ფოთოლი 20,16 36,18 3,5 

3 უხეში ფოთოლი 14,73 33,72 2,75 

 

                                               შავი ჩაი                                     ცხრილი 3   

№ 

ნიმუშის დასახელება ტანინი % ექსტრაქტი % 
სადეგუსტაციო მაჩ. 

ბალებში 

 

გამოყენებული ნედ-

ლეული    

1 ნაზი ფოთოლი 18,67 35,69 4,0 

2 მოუხეშო ფოთოლი 14,24 32,13 3,5 

3 უხეში ფოთოლი 9,51 29,77 2,75 

 

ცხრილებიდან ჩანს, რომ ნაზი ფოთლიდან მიღებული მწვანე და შავი ჩაი აკმაყოფი-

ლებს ამ ჩაისათვის წაყენებულ მოთხოვნებს ქიმიურ და ორგანოლეპტიკურ მაჩვენებლებ-

ზე. ნაზი ნედლეულიდან მიღებული მწვანე ჩაის ქიმიური და ორგანოლეპტიკური მაჩვე-

ნებლები შემდეგია: ტანინი 24,58 %, ექსტრაქტული ნივთერებები 41,12 %, ხოლო სადეგუს-

ტაციო მაჩვენებლები 3,75 ბალი, რაც სრულიად აკმაყოფილებს მწვანე ჩაისათვის წაყენე-

ბულ მოთხოვნებს. 

მოუხეშო ჩაისაგან მიღებული მწვანე ჩაის ქიმიური და ორგანოლეპტიკური მაჩვენ-

ბლები შესაბამისად შემდეგია: 20,16 %, 36,18 % და 3,5 ბალი. 

უხეში ჩაისაგან მიღებული მწვანე ჩაის ქიმიური და ორგანოლეპტიკური მაჩვენბლე-

ბი შესაბამისად შემდეგია: 14,73 %, 33,72 % და 2,75 ბალი. 

ნაზი ნედლეულიდან მიღებული შავი ჩაის ქიმიური და ორგანოლეპტიკური მაჩვე-

ნებლები არის შემდეგი: ტანინი 18,76 %, ექსტრაქტული ნივთიერებები 35,09%, ბალური შე-

ფასება 4,0 ბალი. 

უხეში ნედლეულიდან მიღებული შავი ჩაის ქიმიური და ორგანოლეპტიკური მაჩვე-

ნებლები შემდეგია: 9,51 %, 29,77 % და 2,75 ბალი. 

ამრიგად, მიღებული მონაცემების საფუძველზე შეგვიძლია დავსაკვნათ, რომ ნაზი 

და მოუხეშო ნედლეულისაგან შესაძლებელია მიღებული იქნას როგორც მწვანე, ასევე შავი 

ჩაი, ვინაიდან ის აკმაყოფილებს მათზე წაყენებულ მოთხოვნებს. უხეში ნედლეულიდან შე-

იძლება მიღებული იქნას მხოლოდ მწვანე, ლაო და ხსნადი ჩაი, ვინაიდან ის დააკმაყოფი-

ლებს მათთვის წაყენებულ მოთხოვნებს. 

Summary 

The chemical composition of raw materials of modern multi-leaf tea and its influence on the quality of 

finished products was established; Chemical organoleptic characteristics of tender raw materials and black and 

green tea obtained from it, and from coarse and coarse raw materials - the possibility of obtaining soluble and lao 

tea. 

Резюме 
Был установлен химический состав сырья современного многолистного чая и его влияние на 

качество готовой продукции; химические органолептические показатели нежного сырья и полученного от 

него черного и зеленого чая, а от грубого и грубоватого сырья -  возможности получения растворимого и 

лао чая. 

 

 


